19-05-2014 UPA 2014/189

Isorliunerusuni nunagarfinni niogqutissatigut, kiffartuussinermi akitigut, aammalu
pilersornegarnikkut akitigut, ganoq oginnerusumik naapertuunnerusumillu
ineriartortitsisogarsinnaanera pillugu Inatsisartut ogallinnissannik siunnersuut.
(Inatsisartuni ilaasortat, Knud Kristiansen aamma Gerhardt Petersen, Atassut)

Akissuteqaat
(Peqqissutsimut Attavegarnermullu Naalakkersuisoq)
Siullermeerinninneq

Naalakkersuisut soqutiginnillutik siunnersuut atuarpaat aammalu siunnersuutegartut
unammilligassanik pingaarutegartunik arlalinnik tikkuaasut qutsavigerusullugit.

Nunagarfinni isorliunerusunilu kiffartuussinerup pitsaassusaa aamma niogqutissanik
pilersuineq Naalakkersuisut eqqumaffigisorujussuuaat. Siunnerfiusut pingaarnerit ilaat
tassaavoq, nioggutissanik naleqquttumik akegartunik pisisinnaanissap qulakkeernegarnissaa.
Taamaattumik Namminersorlutik Ogartussat kiffartuunnegarnissamut
isumagatigiissutegarput, tassani nioqqutissat pisiniarfinni ataasiakkaani tamaginni
pigineqartussat allattorsimaffiannik ilaatitsisogarluni. Aamma isumagatigiissutiginegarpoq
niogqutissat taakkua niogqutissagatigiinnut attuumassutegartunut nalinginnaasumik akiusut
gaffattarnerannit annerpaamik 2,2 %-imik gaffannegarsinnaasut. 2013-imi niogqutissat
taakkua gaffaataat 1 % missaaniippog.

Tamatuma sanitigut Namminersorlutik Ogartussat ilaatigut kiffartuunnegarnissamut
isumagatigiissutini aalajangersakkat malinneqgarnissaat qulakkeerniarlugu, niogqutissanik
pilersuineq pillugit KNI ingerlaavartumik ogalogatigisarpaat. Paasinninnera malillugu KNI-p
aamma nammineq akiusunik appasitsitsinissaq annertoorujussuarmik aalluppaa. llaatigut
niogqutissat 200-it missaanniittut taakkua illogarfinni nunagarfinnilu aallaaviatigut
assigiimmik aalajangersimasumik appasissumik akeqartillugit niogqutiginegarput. Tamanna
nunagarfinni isorliunerusunilu inuuniarnermik oginnerulersitsivog. Taamaattog niogqutissat
ilai unammillegatigiinneq pissutigalugu illogarfinni aalajangersimasuni
akikinnerusunngorlugit nioqqutiginegarsimasinnaapput.

Kisianni ingerlatseqatigiiffiit Namminersorlutik Ogartussanit piginegartut nalinginnaasumik
aningaasartuutiminik appasitsitsinissaat pisariagarpoq. Tamanna aamma KNI-mut aamma
Royal Arctic Line-mut atuuppoq. Naalakkersuisut naatsorsuutigaat allaffissornermut aamma
ingerlatsinermut aningaasartuutinik sukannersumik aqutsisogartoq. Tassunga atatillugu
ilanngunnegarsinnaavoq ingerlatseqatigiiffinni aningaasaliinerit annertuut Naalakkersuisut
piginnittutut periusissaannut atagatigiissaarnegartussaammata. Assartuussinermut
kiffartuussinermullu aningaasartuutit pisariaganngitsumik gaffatsinnegannginnissaat,
nunatsinni sumiiffinni tamaginni niogqutissat akikinnerulersinnissaannut gitiulluinnarpog.

Taamaattumik suliffegarfiit marluk taakkua sapinngisamik ingerlanneqarluarnissaasa
qulakkeerniarnissaa Naalakkersuisut annertoorujussuarmik aalluppaat.

Illogarfinni sanaartornermut aningaasaliinernut tunngatillugu aningaasaliinerit
ataatsimoortillugit isiginiarnegartassasut Naalakkersuisut isumagatigaat. Taamaattumik
suliassagarfinnut arlalippassuarnut suliassagarfimmut pilersaarummik suliagarnissaq
Naalakkersuisut aallartippaat. Suliassagarfinnut pilersaarutegarnerup kingunerisaanik
aalajangiinissamut suliagarnerup ingerlanerani sanaartornerup piffissami ungasissumi
sunniuteqgarnissaa sillimaffiginiarnegarsinnaavoq.

Suliassagarfinnut pilersaarutinik suliagarneq kommunit ganimut ogalogatigalugit
ingerlannegarpoq aammalu siunnerfiuvog kommunini tamaginni ogimaaqatigiissumik
ineriartortitsisogassasoqg. Ingerlavissatsinnut ingerlallualereerpugut, kisianni pingaarutegarpoq
ganimut ogalogatigiinnerit ingerlaannarnissaat.

Naalakkersuisut aamma isumagarput nunagarfinni ilinniartitaanermi periarfissagarnissaq
qulakkeernegassasoq. llinniagagalernissamut periarfissat ajornannginnerulersinniarlugit
Naalakkersuisut sumiiffinni periarfissaqartitsisuni internettikkut ilinniartitsinissamut
periarfissat annertusineqgarnissaat sulissutigaat. Sivikinnerusumik atuarfimmiinnermut
atagatigiissillugu internettikkut ilinniartitsineq nunagarfinni innuttaasut
ilinniagagarnissaannik ajornannginnerulersitseqataasinnaavoq.

Kisianni ilinniartitaanerinnaanngilag inuunerup pitsaassusaanut pingaarutegartoq. Aamma
suliffissarsinissamik periarfissagarnissaq pingaarutegarpog. Taamaattumik Aningaasanut
inatsimmi nunagarfinni isorliunerusunilu inuussutissarsiornerup ineriartortinnegarnissaanut
10 mio. koruunit immikkoortinnegarput. Kommunit nunagarfimminnik ilisimannittuummata,
aningaasaliissutinik aqutsinissamut suliniutinillu aallartitsinissamut akisussaaffik
taakkununnga inissinneqgarpog.

Aningaasaliissutinut siunertaavoq kommunit suliniutinik najukkani sumiiffinni
inuussutissarsiornerup ineriartortinnegarneranut atugassarititaasut pitsaanerulersinnissaannik
siunertagartunik aallartitsinissamut periarfissagalernissaat. Assersuutigalugu tassaasinnaapput
suliniutegarnerit najukkami tunisassianik suliarineganngitsunik tuniniaanissamut
periarfissagarnerulersitsisussat.

Naalakkersuisut najukkani kiffartuussilluarnissaq kissaatigigaluaraat aningaasassat
atornegarsinnaasut killegartut puiornegartariagassanngilag. Sumiiffinni tamani assigiimmik
kiffartuussisogarnissaata qulakkeernegarnissaa akissagartinneganngilag. Taamaattumik
aaqqiissutissanik eqgortunik peqgissaartumik toggaasarnissaq pisariagarpoqg.

Inogarfiit minnerusut pillugit ataatsimeersuarnissaq Ilulissani pisussaq Naalakkersuisut
pilersaarutigaat. Ataatsimeersuarnermi tassani Naalakkersuisut kiffartuussineq,
atugarissaarneq aamma nunagarfinni ineriartortitsineq ogaluuserisassani pingaarnertut
inissippaat. Nunagarfinni isorliunerusunilu inuuniarnerup gaffasissumik

pitsaassuseqartiinnarnissaa qulakkeerniarlugu, nutaanik aagqgiissutissanik toraarsiniarnissamut
unammilligassat oqgallisiginegarnissaat pingaarutegarpog.

UPA 2014/189
PAN — Suliap nr.: 2014-098402



